
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

ধরণী



কে বলে পৃথিবী এবে হয়েছে প্রাচীন?

আজিও বসন্তে এসে কোকিল পাপিয়া

মুক্তকণ্ঠে তারস্বরে ডাকে “পিয়া” “পিয়া”,—

বাৰ্দ্ধক্যের পক্ষে সেত নহে সমীচীন!

বাৰ্দ্ধক্যের স্বপ্ন দেখে যত অর্ব্বাচীন,

যৌবন যাহার রাখে ভয়েতে চাপিয়া।

হ্যা দেখ, প্রাণের টানে উঠেছে কাঁপিয়া,

চিরকেলে গুলিখোর পাণ্ডুবর্ণ চীন্!



আকাশে বিদ্যুৎ আজো খেলে তলোয়ার,

চাঁদের চুম্বনে ওঠে সাগরে জোয়ার।

পূর্ণিমা আজিও ঘুরে আসে পক্ষে পক্ষে,

আজিও প্রকৃতি আছে সবুজ, সৌখীন্,

নরনারী আজো ধরে পরস্পরে বক্ষে,—

অমানুষে পরে শুধু ডোর ও কৌপীন্!

		 এই পাতা শেষ সম্পাদিত হয়েছে ১৭:২৭টার সময়, ২৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

